
ABSTRAK

Kajian ini adalah mengenai proses takhrij hadis-hadis yang terdapat dalam kitab ‘al-
Ahadis al_-Munatakhabah Fi as-Sifat as-Sitt Li ad-Da’wah Ila Allahi Taa’ala’, dari
segi sahih dan dhaif. Pengkaji bermula takhrij hadis-hadis dalam kitab ini dari pada
bab ‘Fadhilat-fadhilat jamaah berjuang pada jalan Allah Azza wa Jalla’ hingga bab
‘Adab-adab keluar pada jalan Allah Taa’ala dan amalannya’. Di samping itu
persoalan kajian ini juga membahaskan tentang adakah kitab ini mengalurkan hadis-
hadis dengan sanadnya? Adakah semua hadith itu satu darjah? Adakah dalam kitab
tersebut ada hadis palsu atau tidak? Kajian ini bertujuan untuk menjelaskan bahawa
kitab ini bukan dari sumber asal bagi sunnah kerana pengarangnya tiada sebut dalam
hadis-hadis dengan sanadnya. Kajian ini juga menunjukkan bahawa tahap-tahap hadis
dari segi sahih, hasan ataupun dhaif. Satu lagi kajian ini ingin mengetahui dalam kitab
ini ada hadis palsu ataupun tidak. Kajian ini menggunakan kaedah analisis deskriptif.
Dalam kajian ini mengenai hadis-hadis yang terdapat dalam kitab ini, pengkaji
meletak objektif kajian ini adalah untuk menganalisis setiap hadis dari sudut rantaian
sanadnya dan meletakkan hukum setiap hadis tersebut dasarkan status perawi-perawi
yang meriwayatkan sesuatu hadis serta sejauh mana kesahihan beramal dengannya.
Kajian ini juga diharapkan dapat menyemarakkan lagi pengamalan sunnah Nabi SAW
dalam kehidupan dan menghapuskan perkara-perkara bid’ah yang muncul dalam
masyarakat serta menanamkan keprihatianan masyarakat terhadap status sesuatu hadis
samada sahih atau dhaif. Hasil kajian ini mendapati bahawa proses takhrij dalam kitab
tersebut sebanyak 100 buah hadis, bertaraf sahih sebanyak 38 buah hadis, manakala
bertaraf hasan sebanyak 32 buah hadis, namun bertaraf dhaif sebanyak 26 buah hadis
dan bertaraf dhaif jiddan sebanyak 4 buah hadis. Oleh itu, implikasi daripada kajian
ini adalah kitab ini memiliki nilai ilmiah yang besar kerana penulisnya disusun
mengikut topik-topik tertentu berdasarkan ayat-ayat al-Quran al-karim. Sesungguhnya
kitab ini mendapat perhatian yang besar daripada jamaah Tabligh khususnya dan para
ulama serta penuntut ilmu amnya. Pengkaji mengaharapkan dapat memberi manfaat
kepada pengkaji-pengkaji selepas ini sehingga dapat menyempurnakan baki hadith-
hadith yang belum ditakhrijkan yang terdapat dalam kitab ini supaya masyarakat
dapat mengambil manfaat dari pada kitab ini.

